                              "Нашы таленты"

   20 лютага ў Воранаўскай ДШМ прайшоў канцэрт былой выпускніцы школы, а ў цяперашні час - студэнткі 4 курса Лідскага дзяржаўнага музычнага каледжа Барнатовіч Луізы. 

Яшчэ ў школе мастацтваў, адначасова з навучаннем па класе фартэпіяна, Луіза займалася ў студыі эстраднага вакалу і ўпэўнена заявіла пра сябе са сцэны, паспяхова ўдзельнічаючы ў конкурсах і фестывалях і заваёўваючы заслужаныя ўзнагароды. 

З адзнакай скончыўшы школу, дзяўчына цвёрда вырашыла звязаць свой творчы лёс з музыкай, паступіла на харавое аддзяленне каледжа, і там жа працягнула займацца акадэмічным вакалам пад кіраўніцтвам выдатнага педагога Міхаіла Пятровіча Булыга. 

Удзел у Міжнардным конкурсе выканальніцкіх мастацтваў "Натхненне" ў г.Івацэвічы прынёс Дыплом I ступені, студэнцкае канцэртнае жыццё падарыла юнай вакалістцы неацэнны вопыт, натхніла на заваяванне новых творчых вяршыняў. У планах на будучыню-паспяховае заканчэнне каледжа і далейшае самаўдасканаленне, увасабленне ў жыццё самых смелых задум і надзей. Мы ад усёй душы жадаем Луізе моцнага здароўя, натхнення і поспеху! Хай мары спраўджваюцца!

